
Mob raws plab rotavirus zoo li cas? 
Rotavirus yog ib tug kab mob ua kom tib neeg raws plab tsis hais tus hlob tus yau, tus laus los tus 
hluas, tab sis, feem ntau mas yog cov me nyuam yaus muaj hnub nyoog 6 hli txog 2 xyoos yog cov 
uas keev raug tus mob no. Cov me nyuam muaj hnub nyoog 3 hlis rov hauv yog raug tus mob no mas 
kuj tsis pom muaj raws plab. Tus mob no tsis yog ib tug mob uas yuav tsum tau ceev ntaub suav 
ntawv cia saib neeg raug coob li cas, li no, mas thiaj tsis paub meej tias muaj pes tsawg leej neeg 
raug nyob hauv lub  xeev Wisconsin no. 
  
Cov tsos mob ntawm tus mob raws plab rotavirus zoo li cas? 
Thaum raug tus kab mob mas cov tsos mob muaj li no: yuav raws plab kua quav dej ua ntej los yog 
thooj txhij nrog xeev siab thiab kub cev hauj sim. Tus mob no yuav ua rau cov me nyuam yaus lub ces 
qhuav dej taus. Yuav ua mob li no ntev txog li 4-6 hnub ntawd. 
  
Thaum nphav raug tus kab mob tas, hos ntev mam pom tsos mob tshwm? 
Thaum raug tus kab mob (rotavirus) tas mas yuav yog li 1-3 hnub ntawd mam pom chiv mob. 
 
Yuav kho tus mob rotavirus no li cas? 
Tsis muaj ib txog kev kho tus mob rotavirus tam sim no. Yuav tau haus dej/kua ntau los yog ntxiv dej 
rau lub cev rau tej tus neeg uas mob nhyav. Tsis txhob siv tshuaj tua kab mob thiab tej tshuaj raws 
plab yam li, Lomotil los yog Imodium los cheem tus mob no. 
  
Tus mob raws plab rotavirus no ri li cas? 
Tus kab mob muaj nyob hauv tus neeg mob cov quav. Thaum cov quav mus kis tau rau tej dej haus 
thiab tej khoom noj, yog neeg noj tau ces yuav ua mob. Me nyuam tej khoom ua si thiab tej chaw  uas 
lo quav mas kuj yog cov hau ke ri tus kab mob no.  Qee zaum, kuj pom tus kab mob nyob rau hauv tej 
kua ncauj kua ntswg, yog nphav raug tus neeg mob cov kua ncauj kua tswg, kuj yuav kis tau tus kab 
mob no thiab. 
 
Tus neeg mob yuav ri tau tus kab mob rotavirus no hov ntev? 
Cov neeg uas tau raug tus mob rotavirus no yuav muaj tus kab mob nyob hauv cov quav txog 10 
hnub tom qab nws chiv mob los yog ntev dua ntawd kuj muaj. 
  
Yuav tiv thaiv kom tsis txhob raug tus mob rotavirus li cas? 
Yuav tsum ntxuav tes kom huv thiab muab tej khoom lo quav, xws li, ntaub tiag quav tej ntawd pov 
rau qhov chaw uas ceev tej yam tsis huv, ua li no mas yog ib txog hau kev uas yuav tiv thaiv kom tus 
kab mob ri tsis taus. Tej chaw/txee uas lo quav lawm mas yuav tsum muab xab npum thiab dej ntxuav 
tas ces muab cov tshuaj ntxuav kab mob(disinfectant) uas muaj tshuaj dawb (bleach) coj los ntxuav 
thiab so. Lwm yam tshuaj ntxuav kab mob uas tsis muaj tshuaj dawb(bleach) tim nrog mas yuav tua 
tsis tau tus kab mob no. Cov me nyuam uas tseem raws plab mas yuav tsum tsis txhob cia mus tom 
chaw zov me nyuam txog ntuav thaum lawv plab tswm mas thiaj rov mus tau.  
 
Yog raug tus mob no ib zaug lawm puas yuav raug dua ntxiv? 
Thaum tus me nyuam muaj 3 xyoos lawm, feem ntau yuav tsis raug tus mob no ntxiv lawm, tab sis 
yog hais ho rov raug dua, no los yuav raug sib heev, tsis pom muaj mob dab tsi. 

